
Pou Piblikasyon Imedyat: 29 out 2012 

GOUVÈNÈ CUOMO ANONSE FINANSMAN POU VANSE AVÈK RANPLASMAN ESTASYON PONPYE KEENE 
FIREHOUSE KI TE DETWI NAN INONDASYON OURAGAN IRENE 

 

Etap Eta a annapre nan Rediksyon Gouvènman Federal sou Finansman 

 

Jodi a, Gouvènè Andrew M. Cuomo te ale nan Keene, New York pou anonse yon kantite lajan ki vo 
apeprè $640.000 nan finansman eta a k ap pèmèt konstwiksyon pou vanse avèk nouvo estasyon ponpye 
vilaj la, yon ane apre estasyon te detwi nan Ouragan Irene. 
 
Estasyon Ponpye Keene te detwi nan dat 28 out 2011 nan Tanpèt Twopikal Irene, epi konstwiksyon yon 
nouvo bilding te pwograme pou kòmanse nan mwa out sa a. Men, ofisyèl vilaj la te jwenn enfòmasyon 
pa twò lontan ki endike Ajans jesyon Ijans Federal (FEMA) pa ta apwouve finansman ki nesesè pou 
pwojè a vanse. Aksyon Gouvènè a fè jodi a ap elimine mank finansman, epitou sa ap pèmèt kontra yo 
siyen, pou sitwayen zòn nan kapab rive nan yon etap pi pre reparasyon estasyon ponpye enpòtan an, 
sèvis sekou ak sèvis nan anbilans estasyon an ofri. 
 
Gouvènè Cuomo di konsa, “Eta New York te pran yon angajman aklè pou kominote ki te frape di nan 
Ouragan Irene ak Tanpèt Twopikal Lee, pou fè konnen n ap la avèk ou nan chak etap ki fèt sou wout pou 
rekonstwiksyon ak redrèsman. Anons jodi a ap mete anplas dènye pyès finansman ki manke pou pèmèt 
Vilaj Keene bati yon nouvo estasyon ponpye, epitou pou repare yon pyès enfrastrikti enpòtan ki te detwi 
nan Ouragan Irene. Isit la nan New York, lè gen katastwòf ak lè èd la nesesè, nou chita ansanm kòm yon 
sèl moun pou entèvni pou fè kèlkeswa sa ki nesesè pou rekonstwi pi fò ak pi byen pase anvan.” 
 
Depans total pou pwojè a estime a $2,3 milyon dola. Asirans ki sou Depatman Ponpye a garanti 
$635.000 dola, elektè vilaj la te apwouve yon obligasyon piblik $500.000 dola, epi nan mwa desanm 
2011, Vilaj Keene te resevwa yon avi sibvansyon nan FEMA pou $680.000 dola. Men, FEMA te redui 
sibvansyon yo te angaje pou bay la pa twò lontan, sa ki kite Vilaj la san finansman nesesè pou kòmanse 
pwojè a. 
 
Finansman Gouvènè a anonse jodi a ap garanti rediksyon $340.000 dola FEMA a, epi l ap ajoute yon lòt 
$300.000 dola pou ranbouse Depatman Ponpye Keene pou depans pou achte nouvo teren an kote yo 
pral bati estasyon ponpye a. Montan $640.000 dola a finanse avèk Biwo Eta New York pou Renouvèlman 
Kominote. 

Aksyon Gouvènè a vini kèk jou anvan òf orijinal sou konstwiksyon nouvo estasyon ponpye a ta ekspire. 
San aksyon rapid eta a, kontra yo te ka gen pou retounen pou jwenn òf ankò, sa k ap mete reta nan 
kòmansman pwojè a avèk plizyè mwa si se pa ta pi plis mwa. Avèk finansman ki anonse jodi a, yon 
prevwa konstwiksyon sou nouvo estasyon ponpye a ap fini nan pwochen sezon Prentan an. 
 
Senatè Betty Little di konsa, “Retrè FEMA te pral yon gwo kou di pou efò redrèsman nou, men akòz 
aksyon Gouvènè Cuomo, n ap vanse avèk konstwiksyon nouvo Estasyon Ponpye Keene, jan sa planifye a. 
Lajan sa  a ap ede kominote ki toupatou nan rejyon sa a rekonstwi ak retounen nan aktivite yo pi byen ak 
pi fò pase anvan. Gouvènè a ak ekip li te entèvni yon fwa ankò, epi mwen di li mèsi pou devouman li pou 
vilaj sa a ak pou North Country.” 
 
Manm Asanble Teresa Sayward di konsa, “Ane pase, Ouragan Irene te ravaje anpil vilaj toupatou nan 
North Country. Gouvènè a te fè etap ki pa t janm fèt anvan pou asire kominote ki te detwi nan tanpèt yo 
resevwa sipò gouvènman eta yo bezwen pou rekonstwi. Èd li se prèv angajman li toujou pran pou ede 
nou lanse biznis nou ak rekonstwi kay nou yo. Mwen di Gouvènè Cuomo ak administrasyon li a mèsi 
poutèt li kenbe pwomès li pou North Country ak New York.” 
 
Randy Douglas, Sipèvizè Jay Vilaj la ak Prezidan Konsèy Sipèvizè Konte Essex di konsa, “Nan ane depi lè 
Ouragan Irene te frape Keene Valley ak fè anpil dega nan kominote yo, Gouvènè Cuomo te yon vrè 
zanmi ak yon dirijan san pran souf, pou fè etap ki pa t janm fèt anvan pou asire vil ak vilaj nou yo te 
resevwa sipò gouvènman eta yo te bezwen pou rebati. Gouvènè Cuomo te yon resous enpòtan tou pou 
Gouvènman lokal nou an pou asire finansman sa a te disponib pou rebati estasyon ponpye Keene ak 
anpil lòt enfrastrikti piblik. Mwen ta renmen montre rekonesans sensè mwen pou Gouvènè a ak 
administrasyon li poutèt li fè entèvansyon an. Sitwayen Konte Essex nou yo ap gen yon estasyon ponpye 
nan Keene yon fwa ankò pou sèvi ak pwoteje yo nan mannyè ki apwopriye akòz kalite dirijan li.” 
 
Bill Ferebee, Sipèvizè Vilaj Keene, di konsa, “Gras ak Gouvènè Cuomo, eta a te pran mezi yon fwa ankò 
— fwa sa a avèk yon chèk $640.000 dola – k ap ede nou kontinye rebati vilaj nou an apre destwiksyon 
Ouragan Irene. Ane pase, lè dlo inondasyon yo te frape lari a, li te sanble moun te pèdi lespwa, men 
Gouvènè a ak ekip li a te isit la sou teren an pou ede nou reponn, netwaye, ak kòmanse rebati. Epi 
kounye a, li parèt ankò a — pou ban nou lajan nou bezwen toutbon pou fini rekonstwiksyon kominote 
nou epi pou kòmanse konstwiksyon nouvo estasyon ponpye nou.” 

